
Тэма нумара:

Смерць, 
якая прымушае 
задаваць пытанні.

ЧЫТАЙЦЕ Ў НУМАРЫ:

Еўропа у дапамогу
Агучаныя накірункі і аб’ёмы 
дамамогі, па праекту 
ЕК/ПрААН “Устойлівае 
развіццё тэрыторый”

Аб’яднанне са 
скандалам
Жыхары Талькі 
пратэстуюць супраць 
ліквідацыі іх сельсавета. 
РВК сцвярджае, што ўсе 
выказаліся “за”

Цэнзар не спіць
Першая за апошнія гады 
спроба зарэгістраваць 
недзяржаўны сродак 
масавай інфармацыі 
ў Пухавіцкім раёне 
скончылася няўдачай

Легенда побач
Вучням Рудзенскай школы 
пашчасціла сустрэцца 
з адным з найбольш 
цікавых музыкаў Беларусі.

ПДР не для ўсіх
Супрацоўнікі Пухавіцкага 
РАЎС уласным прыкладам 
прадэманстравалі 
павагу міліцыі да правіл 
дарожнага руху.

Здарэнне адбыло-
ся 20 лістапада каля 
22-00.  У самым цэн-
тры Мар’інай Горцы 
— на пляцы блізу Дома 
Культуры. Па пятніцах, 
прыкладна ў гэты час 
пасля працы Валянцін 
ужо цягам некалькіх год 
развозіў газэту “Новы 
Час” і іншыя незалежныя 
выданні па знаёмым.

А менавіта ў той 
дзень, 20 лістапада Ва-
лянцін, атрымаўшы ў 
Мінску заробак спяшаў-
ся як найхутчэй патра-
піць дадому.

Непрытомнага акты-
віста даставілі ў рэаніма-
цыю раённай бальніцы. 
Ужо 23 чысла знаёмым 
паведамілі, што пацыент 
безпрытомны, але ягоны 

стан удалося стабіліза-
ваць і ёсць надзеі на тое, 
што ён ачуняе..

Валянцін знаход-
зіўся 6 дзён безпры-
томным стане ў рэані-
мацыйным адзяленні 
Мар’інагорскай баль-
ніцы на сёмы не прых-
одзячы ў прытомнасць 
памёр. Прычына смерці 
— гематома галаўнога 
мозга. 

Валянціну як раз 
споўніўся 51 год. Дак-
тары, якія праводзілі 
лячэнне сцьвярджаюць, 
што такая траўма магла 
быць нанесена цьвёр-
дым кіем (напрыклад 
металічным альбо гу-
мовым — аналагічным 
міліцэйскім дубінкам).

У часе эпідэміі колькасць масавых акцый мае быць 
абмежана. Прынамсі так кажуць рэкамендацыі СААЗ і 
Міністэрства Аховы Здароў’я Беларусі...

Пухавіцкі РВК вырашыў пайсці сваім шляхам і пра-
весці... раённы суботнік. Як паведамляў сайт РВК “у мэ-
тах безумоўнага выканнання плана мерапрыемстваў па 
правядзенню ў 2009 годзе Года роднай зямлі ў частцы 
рамонту, рэканструкцыі і абсталявання спартовых збу-
даванняў і месцаў актыўнага адпачынку... прапаганды 
здаровага ладу жыцця сярод насельніцтва”.

Для такой вялікай мэты 14 лістапада арганізацыі 
раёна меліся праводзіць рамонт і устаноўку... вулічных 
спартовых збудаванняў. Можна было і “адкупіцца” сбо-
рам ахвяраванняў з працаўнікроў. Але, у любым разе, 
заробленыя ці сабраныя з людзей сродкі “паводле рэка-
мэндацыі” пералічыць на рахунак выканкаму.

З аднаго боку ініцыятыва талакі дзеля аднаўлення 
спартовай інфраструктуры досыць добрая справаю. З 
другога - на вуліцы не май месяц. І, паводле здаровага 
розуму, вулічныя спартовыя аб’екты варта аднаўляць не 
перад снегападамі а ў цёплую пару каб людзі улетку пас-
пелі імі (збудаваннямі) скарыстацца. Аднак правядзенне 
ў лістападзе тлумачыцца і іншымі прычынамі: Хутка ка-
нец года і выканкаму кроў з носу трэба “адсправазда-
чыцца” пра свае поспехі ў галіне выканання дзяржаўных 
і рэгіянальных тэматычных праграм.

Пафарбаваны, напрыклад, турнік, можна узімку 
смела паказваць правяраючым - будзе выглядаць як 
новы. А пафарбуеш па вясне - за лета неразумныя спар-
цмэны сваімі заняткамі усю фарбу падзяруць. Акрамя 
таго, у справаздачах па развіццю масавай фізкульту-
ры не існуе звязкі з, напрыклад, грамадзкім здароў’ем 
(паляпшэнне эпідэміялягічнага стану, змяньшэнне сэ-
зонных захворванняў, што зьяўляецца прамым наступс-
твам развіцця фізычнай культуры на тэрыторыі). У спра-

ваздачах РВК фігуруюць “адноўленыя аб’екты” 
- людзей няма. Таму суботнік за два тыдні 

да зімы - лепшае выйсце на думку 
раённых чыноўнікаў.

Яшчэ адным немалаважным 
аспэктам суботніка ёсць фінанса-
вы. Нездарма РВК “Настойліва 
рэкамэндуе” пералічваць на свой 
рахунак грошы а не траціць на 
месцах на спартовую інфраструк-
туру. Праблема ў бюджэце раёна. 

Грошай проста няма. І правядзен-
нем суботніка выканкам жадае забіць адразу 2-х зайцаў: 
адрамантаваць ці збудаваць заплянаваныя аб’екты і ў 
дадатак яшчэ атрымаць на рахунак грошы, якія прадп-
рыемствы заплацілі працаўнікам за работы па адбудове 
гэтых самых аб’ектаў. У “нармальным” рэжыме працы 
раёну прыйшлося б з бюджэту патраціцца і на матэры-
ялы і заплаціць за працу. А тут і матэрыялы “з паветра” 
да і працаўнікі прыплацяць у бюджэт за магчымасць 
штосці зрабіць. Дробязь, а прыемна. 

Па шчырасці, аб’ява пра суботнік зьявілася напачат-
ку кастрычніка. І з ростам захворванасці я чакаў, што 
суботнік адменяць ў звязку з перадэпідэміялягічным 
станам. Тым больш што пачалося закрыццё школ на ка-
рантын. Здаровы лад жыцця, сярод іншага — гэта і выка-
нанне супраць эпідэміялагічных парадаў, і недапушчэн-
не распаўсюду хваробы. Але ў мар’інагоскіх’ чыноўнікаў 
логіка свая: на фоне росту захворванняў яны наадварот 
вырашылі сабраць людзей разам дзеля выканання су-
месных работ пры халодным вільготным надвор’і. Што 
называецца, “Ударым суботнікам па эпідэміі”. Было бы 
смешна, каб гэта не тычылася нашага раёна.

Адміністратар Свіслач:Рэгіянальны партал

Суботнікам Суботнікам 
па эпідэмііпа эпідэміі

жадаеце вы-

казаць сваю дум-

ку ў калонцы? дасы-

лайце тэкст на адрас: 

sviesnik@gmail.com

21 лістапада сталя вядома, што 
моцна збіты і патрапіў у рэанімацыю 
грамадскі актывіст з Мар’інай Горкі 
Валянцін Доўнар. На жаль, праз 5 
дзён, 26 лістапада ён памёр. Гэта 
смерць пакінула больш пытанняў 
чым адказаў.

Смерць 
ДзікаДзіка

Сябры упэўненыя: 
яго збілі ці прутамі, ці 
дубінкамі ў самым цэн-
тры горада. 

«У мінулую пятніцу, 
20 лістапада, прыклад-
на, а 22:00 вечара на 
Доўнара напалі на вулі-
цы невядомыя, — лічыць 
аднапартыец памерлага 
Алесь Васьковіч. — Білі 
ці то жалезнымі прутамі 

па галаве, ці то кіямі, ці 
то нейкімі дубінкамі», 
мяркуе ён.

Мар’інагорская мілі-
цыя маўчала 5 сутак і 
толькі ў пятніцу (здарэн-
не адбылося вечарам 
мінулай суботы) дзя-
журны РУУС Пухавіцка-
га раёну паведаміў, што 
крымінальная справа па 
факце гібелі Валянціна 
Доўнара яшчэ не завед-
зена. «Справы няма. Хто 
вам сказаў, што гэта за-
бойства? Праводзіцца 
праверка».

А літаральна праз 
некалькі гадзін кіраўнік 
крымінальнага вышуку 
Мар’інай Горкі Яўген 
Кульбіцкі паведаміў, 
што міліцыя схіляецца 
да версіі аб няшчасным 
выпадку, а не злачынс-
тве. Валянціна Доўнара 
знайшлі супрацоўнікі 
міліцыі недалёка ад бу-
дынку РАУС, сцвярджае 
ён. Яны ж выклікалі 
«хуткую дапамогу». Мэ-
дыкі зафіксавалі закры-
тую чэрапна-мазгавую 
траўму. Паводле экспер-
таў міліцыі, ніякіх слядоў 
збіцця на целе Валянціна 
не было. Кульбіцкі лічы-
ць, што чалавек няўдала 

«паваліўся, ударыўся 
аб асфальтавую плітку 
тратуарную». Відавоч-
ных пашкоджанняў на 
целе няма, сцвярджае 
Кульбіцкі. Вопратка не 
была парваная і рэчы не 
прапалі. Таму міліцыян-
ты лічаць, што Валянцін 
паваліўся на зямлю і 
ударыўся галавой у бар-
дзюр.

Паводле супрацоўні-
каў міліцыі, у крыві В. 
Доўнара утрымлівалася 
вялікая колькасць алка-
голю.

Ў той жа час, паводле 
словаў знаймых і маці 
Ваянціна, той практычна 
не ўжываў алкагольных 
напояў. Акрамя таго, 
маці здзіўлена тым, што 
міліцыянты, кажучы пра 
“адсутнасць прызнакаў 
злачынства” не быру-
ць да ўвагі, што ў рэчах 
пацярпелага не было ні 
рубля грошай, адсутні-
чалі таксама пашпарт, 
праяздны білет і іншыя 
дробязі. 

Сітуацыя выглядае 
дзіўнай зважаючы на 
асабістыя рысы Вылян-
ціна Доўнара. 

«Ён занадта інтэлі-
гентны, каб справакава-
ць напад. У канфліктнай 
сітуацыі заўсёды зна-
ходзіў супольную мову 
з рознымі людзмі. Таму, 
для усіх, хто яго ведаў 
гэта здарэнне — шок. У 
галаве не укладваецца, 
што яго забілі», — кажа 
сябар Валянціна Сцяпан 
Кульчанка.

«Чалавек быў 
бяскрыўдны, як дзіця. 

Адзін жыў. Усе яго па-
важалі. Вазіў газеты да 
нас і ў снег, і ў дождж», 
— кажа А.Васьковіч.

Ці ён піў? «Доўнар 
зусім не піў».

А акурат кожную пят-
ніцу Валянцін развозіў 
падпішчыкам райцэнтру 
незалежныя газеты, якія 
выдавюцца ў Мінску. Га-
зет сярод асабістых рэ-
чаў, дарэчы таксама не 
знайшлі.

На жаль, смерць Ва-
лянціна Доўнара спа-
радзіла вельмі шмат пы-
танняў, на якія, на жаль, 
няма адказу. 

Паводле усіх 
падобных выпадкаў 
а тым болей смерці 
міліцыяй заводзіцца 
крымінальная 
справа “ПА ФАКТУ 
ЗДАРЭННЯ”. І калі 
гэта няшчасны 
выпадак - справа 
закрываецца. 
Чаму РУУС 5 

1.

дзён “праводзіў 
праверку” і так не 
завёў крымінальную 
справу?
Усе падобныя 
здарэнні 
патрапляюць 
у штодзённыя 
апэратыўныя 
зводкі абласнога 
упраўлення 
унутраных спраў. У 
міліцэйскіх зводках 
за 20,21,22,23,24 
чысла інфармацыі па 
В. Доўнару не было. 
Чаму?
Якім чынам у кроў 
чалавека, які па 
сведчаннях знаёмых 
ЗУСІМ НЕ ПІЎ магла 
патрапіць вялікая 
колькасць алкаголю?
Калі верыць 
міліцэйскай версіі 
пра “споткнулся-
упал”, то узнікае 
пытанне: З якой жа 
сілай трэба было 
упасці і ударыцца аб 
бардзюр чалавеку 
сярэдняга целаскладу 
каб нанесці 
сабе смяротныя 

2.

3.

4.

пашкоджанні?
Калі верыць версіі 
знаёмых і сяброў пра 
збіццё, то як магло 
здарыцца сутыкненне 
на АСВЕТЛЕНЫМ 
ПЛЯЦЫ, дзе ў 
радыюсе 100 метраў 
знаходзяцца 4 (!!!) 
стацыянарныя 
кругласутачныя 
пасты міліцыі (глядзі 
схему)?
У разе дастаўкі 
пацярпелага 
ў рэанімацыю 
ЗАЎСЁДЫ фіксуецца 
хто і якім чынам 
выклікаў хуткую 
дапамогу і хто 
даставіў пацярпелага. 
Чаму нават на запыт 
не паведамляецца 
прозвішча таго, хто 
выклікаў “хуткую”?

Валянціна Доўнага 
пахавалі 28 лістапада. 

Пры напісанні матарыяла 

была скарыстана інфар-

мацыя “Нашай Нівы”, 

Радыё “Свабода”

5.

6.

актывіста

У дзень здарэння Валянцін атрымаў 
заробак. А паводле звестак міліцыі, 
сярод ягоных рэчаў не было ні 
рубля грошай

1
2

3
4

1 Такім знакам пазначаны месцы размяшчэння стацыянарных 24-х гадзін-
ных пастоў міліцыі у раёне здарэння

Схема месца здарэння 20.11

Са снежня 2008 па снежань 2009 года ў Беларусі пры загадковых абставінах 
памерлі прынамсі 3 апазіцыйных актывіста.

НАМ ПА ДАРОЗЕНАМ ПА ДАРОЗЕ

МЫ НЕ ПЛАЦІМНЕ ПЛАЦІМ ГРОШЫ — МЫ ДАЕМ СЛОВА!СЛОВА!

Любіш праўду? 
Прагнеш справядлівасці? 
Маеш што сказаць іншым?

Чытай, пішы, працуй з намі. Твае 
лісты чакаем на:

sviesnik@gmail.comsviesnik@gmail.com

9 лістапада ў Мінску адкрыў-
ся другі гіпэрмаркет Прастор.
Навіна цікавая для нашых жы-
хароў у ягоным адрасе - Пар-
тызанскі праспэкт 182 (Блізу 
Шабаноў). Гэта адразу за каль-
цавой аўтадарогай непадалёк 
да станцыі мэтра “Магілёўская” 
і, адпаведна прыпынку маршру-
так на Свіслач і Дружны.

У новым гіпермаркеце пра-
пануецца больш за 100 тыс. 
найменняў прадукцыі. Абслу-
гоўванне на выхадзе забяс-
печваюць 42 касавых вузлы. 
Наагул, паводле уладальнікаў 
сеткі Prostore яны пастараліся 
улічыць усе недахопы і “слабыя 
месцы” першага іх аб’екта на пр. 
Дзяржынскага.

Але, нават у “дальні” 
Prostore,  Свіслачане, якія маю-
ць уласныя аўто часцяком езь-
дзлі за пакупкамі. Што ж казаць 
пра краму, якая знаходзіцца “па 
дарозе”. Яе папулярнасць з ча-
сам мае толькі узрастаць. Тым 
больш, што уладальнікі гіпер-
маркета робяць максімум для 

зручнасці пакупцоў: ад станцыі 
метро “Магілёўская” да крамы 
рэгулярна ходзіць бясплатны 
аўтобус.

Уладальнікі маршрутных 
таксі накірункаў Мінск-Друж-
ны і Мінск-Рудзенск на пытанне 
пра магчымасць прыпынку блі-
зу гіпермаркета адказалі, што 
у разе цікаўнасці пасажыраў, 
машыны беспярэчна будуць за-
язжаць да крамы. 

Пакуль жа “пешым” свісла-
чанам можна дабрацца да ст. 
мэтра “Магілёўская”, адтуль да 
Prostore бясплатным аўтобу-
сам, вернуцца тым жа транс-
партам гіпермаркета і, пасля, 
маршруткаю ці папуткай дадо-
му з пакупкамі.

Да ведама: сярэднія кош-
ты рытэйлавай сеткі Prostore  
прыкладна на 15% ніжэй за 
сярэднія па сталіцы. Параўнаў-
ча са Свіслацкім ці Дружнен-
скім рынкам розніца складае 
(на аналагічныя па якасці та-
вары) блізу 10-12% на карысць 
Prostore.    

За пакупкамі 
бліжэйбліжэй

Беларусь і бэльгійская 
кампа нія AOI-NV (Antwer pse 
Ontwikkelings en Investering-
smaatschappij NV) заключы-
лі інвэстыцыйную дамову аб 
стварэнні на тэрыторыі На-
цыянальнага аэрапорта Мінск 
транспартна-лягістычнага парку 
Airpark Minsk. З беларускага боку 
інвэстыцыйную дамову падпісаў 
міністар транспарту і камуніка-
цый Іван Шчэрба, з бэльгійскага 
- выканаўчы дырэктар кампаніі 
Фрэдзі Опсамер.

Лагістычны парк мае быць 
сфармаваны на аснове унівэр-
сальнай інфраструктуры, якая 
дае магчымасць апрацоўваць 

грузы, што перавозяцца чыгу-
начным, аўтамабільным і па-
ветраным транспартам. Цягам 
выканання праекта плануецца 
пабудаваць транспартна-лагіс-
тычны цэнтр, які забяспечыць 
комплекснае абслугоўванне 
працэсу дастаўкі, мытнага афар-
млення і апрацоўкі паветраных, 
чыгуначных і аўтамабільных 
грузаў з наданнем спадарожных 
паслуг. У бліжэйшых планах на 
пошуку інвестара таксама адбу-
дова другой узлётна-пасадачнай 
паласы аэрапорта Мінск-2, гатэ-
ляў і бізнэс-цэнтру на тэрыторыі 
порта. 

Трансінфаблог  

Больш як 85 мясцовых іні-
цыятыў у 35 рэгіёнах (раёнах, 
сельсаветах, вёсках) Беларусі 
падтрымаюць па праекту ЕС/
ПРААН “Устойлівае развіццё на 
мясцовым узроўні”. Аб гэтым 
паведаміў каардынатар па сувя-
зях з грамадскасцю праекта Вя-
часлаў Смірноў. 

Праект ЕС/ПРААН “Устойлівае 
развіццё на мясцовым узроўні” 
стартаваў 1 лістапада 2009 года. 
На першым этапе каардынатары 
праекта прымаюць заяўкі фізіч-
ных і юрыдычных асоб, гатовых 
развіваць стратэгію ўстойлівага 
развіцця на мясцовым узроўні і 
распрацоўваць мясцовыя парад-
кі дня. Кожная ініцыятыва, якая 
пройдзе конкурсны адбор, атры-
мае фінансаванне ў памеры да 
$8 тыс. у залежнасці ад маштабу 
і складанасці рэалізацыі. 

Прыярытэтнымі напрамкамі 
фінансавай падтрымкі выступа-
юць павышэнне сацыяльнай ак-
тыўнасці мясцовых супольнасцей 
для ўстойлівага развіцця тэры-
торый, паляпшэнне турыстыч-
най інфраструктуры, стварэнне 

зялёных маршрутаў і экамузеяў. 
Фінансаванне выдзеляць тым іні-
цыятывам, якія будуць цікавыя не 
толькі для канкрэтнай арганізацыі 
або заяўніка, але перш за ўсё для 
развіцця рэгіёну ў цэлым. 

Усе заяўкі, якія паступілі каар-
дынатарам праекта, падлягаюць 
аналізу і адбору выключна на 
конкурснай аснове, падкрэсліў 
Вячаслаў Смірноў. Камісія будзе 
ажыццяўляць адбор у адпавед-
насці з выразна вызначанымі кры-
тэрыямі. Адзін з іх - патрабаванні, 
якія датычацца таго, каб ініцыяты-
ва была рэалізавана на працягу 
шасці месяцаў з моманту паве-
дамлення аб перамозе ў конкурсе. 
Заяўкі прымаюцца да 31 студзеня 
2010 года, а завершыцца праект 
30 верасня 2010 года. 

Каардынатары праекта пад-
крэслілі, што стратэгія ўстой-
лівага развіцця накіравана на 
задавальненне патрэб сучаснага 
пакалення. Устойлівае развіццё 
прадугледжвае, што рост колькас-
ці насельніцтва і эканомікі павінен 
улічваць мяжу экалагічных маг-
чымасцей планеты і не павінен 

наносіць шкоды навакольнаму 
асяроддзю.

Для папулярызацыі ідэі працы 
ў галіне мясцовых павестак так-
сама ствараюцца 5 рэгіянальных 
інфармацыйных цэнтраў.

Інфармацыйныя цэнтры 
з’явяцца ў тых рэгіёнах, дзе будзе 
найбольшая актыўнасць мясцо-
вага насельніцтва ў сферы ўстой-
лівага развіцця. “У нас няма стро-
гага тэрытарыяльнага прынцыпу, 

мы будзем адкрываць цэнтры там, 
дзе ёсць людзі і арганізацыі, га-
товыя пісаць Мясцовыя парадкі 
дня-21 і развіваць ініцыятывы, 
якія ўяўляюць важнасць для ўсяго 
рэгіёну”, - сказаў Алег Бялячыц.

Цэнтры павінны папулярыза-
ваць ідэю ўстойлівага развіцця, 
а таксама выконваць метадала-
гічную функцыю, дапамагаючы 
заяўнікам распрацоўваць і ўка-
раняць мясцовыя ініцыятывы, 
распаўсюджваць такія практыкі 
па ўсіх тэрыторыях пілотных 
рэгіёнаў.

Паводле слоў субяседніка, 
інфармацыйныя цэнтры ўстой-
лівага развіцця хоць і будуць 
створаны ў рамках праекта ЕС/
ПРААН “Устойлівае развіццё на 
мясцовым узроўні”, але функ-
цыянаваць будуць пасля завяр-
шэння праекта. “Мы зыходзім з 
таго прынцыпу, што мясцовыя 
ініцыятывы - гэта працяглы 
працэс, пры якім людзі паста-
янна збіраюцца, узаемадзейні-
чаюць, дапамагаюць адзін ад-
наму развіваць ідэю ўстойлівага 
развіцця на мясцовым узроўні”, 
- заўважыў Алег Бялячыц. Пра-
ект завяршаецца ў другой па-
лавіне 2010 года, на яго рэалі-
зацыю выдзелена звыш $1 млн.

БелТА  

Еўропа 
ў дапамогуў дапамогу

Больш як 85 мясцовых ініцыятыў 
у 35 рэгіёнах атрымаюць дапамогу 
па праекту ЕС/ПРААН

Мікрарэгіён Свіслач 
уваходзіць у лік 
рэгіёнаў, якія могуць 
прэтэндаваць на 
фінансаванне 
праектаў па дадзенай 
праграме

Аэрапорт Мінск-2 пераўтворыцца ў моцны 
лагістычны комплекс. Дамова пра працу 
падпісана з бэльгійкім інвестарам.

Бэльгійскія грошы Мінску-2

Гендырэктар БЕЛТА Дз. Жук: Дзяржаўныя сродкі масавай інфармацыі 
без сучасных інтэрнэт-версій значна страчваюць у сваёй канкурэнтаздольнасці.

Агалошанае рашэнне пра 
аб’яднанне двух сельсаветаў Пу-
хавіцкага раёна набывае абрысы 
скандалу. Жыхары Талькі сцвярд-
жаюць, што на сходзе яны галаса-
валі супраць аб’яднання. Раённая 
газета тым часам паспела абвес-
ціць пра “пераважную падтрымку 
насельніцтвам ідэі аб’яднання”.

6 кастрычніка, адбылася сесія 
дэпутатаў Талькаўскага сельсаве-
та, на якой дэпутаты аднагалосна 
прагаласавалі за ліквідацыю сель-
савета і далучэнне яго тэрыторыі 
да Блужскага сельскага Савета. А 
ўжо 11 кастрычніка такое рашэн-
не прыняў і раённы Савет дэпута-
таў на сваёй пазачарговай сэсіі.

Такая інфармацыя, паводле 
сваёй сутнасці, з’яўляецца небла-
гой навіной. Яшчэ у другой па-
лове ХХ стагоддзя пабачыў свет 
дакумант пад назвай Еўрапейская 
хартыя мясцовага самакіравання. 
У дадатку да хартыі прыводзіцца 
эканамічнае абгрунтаванне таго, 
што базавая адзінка самакіраван-
ня можа існаваць на тэрыторыі з 
насельніцтвам 2 і больш тысячы 
чалавек. Іначай, аказанне базавых 
паслугаў насельніцтву і выканан-
не адміністрацыйных працэдур 
з’яўляецца эканамічна неабгрун-
таваным а папросту стратным для 
бюджэту (надыходжанні ад ўсіх 
відаў падаткаў у кансалідаваны 
бюджэт меней за выдаткі на ўтры-
манне адміністрацыйнай адзінкі).

Пра патрэбы падобных рэформ 
неаднаразова казалі і айчыныя эк-
сперты ў галіне самакіравання і 
мясцовай эканомікі. Але беларус-
кія ўладныя колы звярнулі ўвагу 
на праблему толькі ў пачатку ХХІ 
стагоддзя. З 2006 года пачуліся 
парады да ўзбуйнення. Падставай 
да такога меркавання ўказваюць 
тое, што адзінка мясцовага са-
макіравання ў Беларусі мае наліч-

ваць не меней за 2000 чалавек 
насельніцтва і мець у складзе 
прынамсі 1 аграгарадок і поўную 
адасобленую адзінку сельскагас-
падарчай вытворчасці.

Улічваючы што насельніц-
тва Талькаўскага Сельсавета 
828 чалавек а Блужскага - 907 
аб’яднанне - найбольш лагічны 
крок. Адпаведна інфармацыя пра 
аб’яднанне, да яшчэ з датрымкаю 
усіх працэдур: праз грамадскія 
сходы на месцах — выклікала па-
вагу да крокаў выканкаму.

На жаль, добрыя задумы ў на-

шай краіне вельмі часта рэалізу-
юцца як у народзе кажуць “праз 
адно месца”. Апошнія навіны на-
штурхоўваюць менавіта да такой 
высновы.

27 кастрычніка на сайце Таль-
ка.інфо з’явіўся зварот жыхароў 
вёскі, які ўтрымлівае адрозную ад 
афіцыйнай інтэрпрэтацыю пад-
зей. Як сцвярджаюць талькоўцы, 
на сходзе грамадзян, дзе абмя-
ркоўвалася пытанне далучэння 
да Блужы, са 155 прысутных за 
выказаліся толькі трое. Астатнія - 
Супраць. Жыхары вёскі наўпрост 
абвінавачваюць раённую газету ў 
хлусні. Цытата з адкрытага ліста:

“5 кастрычніка 2009 года ў 
Тальцы адбыўся сход жыхароў, 
скліканы старшынёй выканка-
ма Талькаўскага сельсавета Па-
лазнікам С. М. з павесткай “Аб 
ліквідацыі Талькаўскага сельса-

вета і далучэнні яго тэрыторыі да 
Блужскага”. На сход прыехалі 6 
супрацоўнікаў Пухавіцкага рай-
выканкама: яны сцвярджалі, што 
аб’яднанне трэба дзеля эканоміі 
дзяржаўных сродкаў, што гэта 
загад Прэзідэнта РБ А. Р. Лука-
шэнкі. Усе вяскоўцы аднагалосна 
выказаліся супраць ліквідацыі 
Талькаўскага сельсавета, запатра-
бавалі зрабіць пра гэта пісьмовы 
дакумент і ўсе распісаліся ў ім. 
Спіс грамадзян сходу, а таксама 
подпісы тых, хто не быў на сход-
зе, але пажадаў выказаць сваё 
меркаванне, у нас на руках. Са 
155 асоб толькі тры падпісаліся за 
аб’яднанне....

Праз тры дні раённае радыё і 
газета “Пухавіцкія навіны” далі ін-
фармацыю, што Талькаўскі сель-
савет ліквідуецца і будзе далуча-
ны да Блужскага, што большасць 
жыхароў Талькі прагаласавалі за 
гэтае рашэнне. Сведчым: гэта на-
хабная хлусня.”

Працытуем і матарыял, які 
з’явіўся на сайце выканкаму:

“В более крупных населенных 
пунктах Тальковского сельсовета 
прошли сходы граждан.  Жители в 
большинстве своем высказались 
за присоединение Тальковского 
сельсовета к Блужскому и сдела-
ли ряд предложений и замечаний.  
Состоялись сессии Тальковского 
и Блужского сельских Советов.  
Депутаты также высказались за 
присоединение.”

Як бачым, трактоўка вельмі 
адрозная. Але з’яўленне звароту 
жыхароў, падпісанае талькаўскімі 
актывістамі (з указаннем прозвіш-
чаў і адрэсаў) схіляе да веры ме-
навіта людзям а не сайту РВК.

Калі выкладзеныя факты 
адпавядаюць сапраўднасці, то 
атрымліваецца, што дэпутаты 
(сельсавета і раёна) прагаласавалі 
НАСУПЕРАК прамому волезьяў-
ленню жыхароў, якое было выка-
зана на сходзе, рашэнні якога, па-
водле закона Рэспублікі Беларусь 
“пра мясцовае самакіраванне” 
маюць улічвацца дэпутатамі.

Тым часам, у лісце змяшча-
юцца і прамыя абвінавачванні 

кіраўніцтва Райвыканкаму і сель-
савета ў давядзенні мясцовай 
эканомікі да жалобнага стану. 
Прывядзем яшчэ цытату з ліста 
жыхароў:

“Калі прааналізаваць палітыку 
мясцовых уладаў у адносінах да 
нашага некалі квітнеючага мяс-
тэчка, то складваецца ўражанне, 
што яго планамерна знішчаюць. 
Паглядзіце самі. Аграфірма “Ве-
расень” не вядзе ніякіх сельскагас-
падарчых работ. Палі запушчаныя 
і зарастаюць хмызнякамі, тэхніка 
і пагалоўе прададзена, будынкі 
разбураюцца. Закрылі, раскралі 
абсталяванне і разбураецца буды-
нак некалі цудоўнай Талькаўскай 
пякарні....

У Тальцы ёсць такія людзі, 
што хацелі б тут жыць і рабіць 
бізнес. З’явяцца рабочыя мес-
цы, магчымасць зарабіць, пой-
дуць падаткі ў мясцовы бюджэт 
- і Талька перастане быць страт-
ным, дэпрэсіўным сялом. А па-
куль што адна жыхарка Талькі 
ўжо 2 гады дабіваецца крэдыту 
на аграэкасядзібу, але раённыя 
ўлады ведаюць толькі адзін ад-
каз: не! І гэта пры тым, што ў Бе-
ларусі існуе дзяржаўная прагра-
ма падтрымкі аграэкатурызму, 
але гэта, напэўна, не ў Пухавіц-
кім раёне. Кажуць, знаходзіўся 
галандскі інвестар, гатовы быў 
выкупіць ці ўзяць у арэнду буды-
нак пякарні, арганізаваць у Таль-
цы выпечку круасанаў і іншых 
кандытарскіх вырабаў на су-
часных еўрапейскіх тэхналогіях. 
Атрымаў адмову. Падобную гіс-
торыю расказваюць і пра інвес-
тара, які прапаноўваў на пустых 
талькаўскіх землях вырошчваць 
рапс. Усякая ініцыятыва знізу 
знішчаецца на карані. Нашы ўла-
ды робяць толькі тое, што ім за-
гадваюць зверху, а тое, што пат-
рэбна людзям, іх не хвалюе.”

Гэткія факты, як і зьяўленне 
ліста пратэсту прымусіла рэага-
ваць у тым ліку і агульнакраёвую 
прэсу. Адмысловы артыкул 
прысвяціла праблеме газета 
“Звязда”. Журналісты гэтага па-
важнага пытання пастараліся па-

Аб’ядналі са  скандалам
Спробы аб’яднаць два сельскіх савета 
Пухавіцкага раёна сутыкнуліся з пратэстам 
жыхароў. А інфармацыя па праблеме, якую 
падае выканкам, можа стаць прычынай 
сапраўднага скандала.

РВК сцвярджае 
што жыхары 
за аб’яднанне. 
А сабраныя  
вяскоўцамі подпісы 
сведчаць адваротнае

даць абедзьве кропкі гледжання 
і пры гэтым “далікатна абыйсці” 
падставовы складнік праблемы 
– галасаванне жыхароў супраць 
аб’яднання. 

Было дадзена слова старшыні 
старшынi Талькаўскага сель-
скага Савета дэпутатаў Сяргея 
Палазнiка. Той спасылаецца на  
дакладную запiскі ад 23.07.2009 
№09/105-634 “Аб некаторых 
пытаннях павышэння ролi ор-
ганаў мясцовага кiравання i са-
макiравання пярвiчнага ўзроўню 
ў вырашэннi пытанняў жыццеза-
беспячэння насельнiцтва”, якую 
падрыхтавала ўпраўленне па 
справах дзяржаўных органаў 
апарату Савета Мiнiстраў Рэс-
публiкi Беларусь на iмя Прэм’ер-
мiнiстра Сiдорскаг і на даручэн-
не прэм’ера Савету Мiнiстраў 
сумесна з аблвыканкамамi 
распрацаваць праект тыпавых 
штатаў работнiкаў сельвыкан-
камаў, увязаўшы iх з крытэры-
ямi, вызначанымi ўказам Прэзi-
дэнта Рэспублiкi Беларусь ад 
12.01.2007 № 21.

Адпаведна, старшыня Савета 
лічыць абгрунтаваным далу-
чэнне Талькаўскага сельсавета 
(насельніцтва 821 чалавек) да 
Блужскага. Асноўна аргумент: 
“Блужа — цэнтральная сяд-
зiба сельскагаспадарчага 
фiлiяла ААТ “Мiнскi завод 
iгрыстых вiнаў” “Чырвоны 
май”. Там знаходзiцца праў-
ленне гаспадаркi і там буду-
ецца аграгарадок. ”

Тэму сходаў спадар Палазнiк 
таксма закрануў. Паводле ягоных 
словаў: “У Тальцы прысутнiчалі 
на сходзе 37 чалавек, усе яны вы-
ступiлi супраць аб’яднання. Як i 30 
чалавек у Слабодцы Талькаўска-
га сельсавета. Астатнiя жыхары 
большасцю галасоў аб’яднанне 
падтрымалi (усяго на тэрыторыi 
нашага сельсавета 17 населеных 
пунктаў)” Аднак, чамусці не ўзгад-
вае калі, дзе і якім чынам правод-
зілася апытанне і колькі галасоў 
“за”. Тым часам, у лісце каджацца 
пра наяўнасць прынамсі 152 чала-
век, якія настроены супраць.

Затое старшыня Талькаўска-
га савета паспяшаўся супакоіць 
жыхароў: “...Аб’яднанне люд-
зям нiчым не пагражае. Усе 
аб’екты сацкультбыту як 
былi, так i застануцца. Тут 
жа, у Тальцы, будзе працава-
ць спецыялiст першай катэ-
горыi аб’яднанага Савета, якi 
будзе выдаваць неабходныя 
даведкi. Будзе арганiзаваны 
выязны прыём грамадзян i 
старшынёй, i сакратаром 
новага сельскага Савета. 
Увогуле, дабрацца з Талькi ў 
Блужу — не праблема (10—
15 хвiлiн на электрычцы). Ак-
рамя таго, калi канчаткова 
будзе прынята рашэнне аб 
аб’яднаннi двух сельсаветаў, 
мы разгледзiм пытанне аб 
адкрыццi дадатковага мар-
шруту аўтобуса цi таксi з 
Талькi ў Блужу.”

 Кошт пытання:
Сапраўды, паводле меркаван-

ня еўрапейскіх экспертаў і, з ня-
даўняга часу беларускага ўрада, 
мінімальны памер адміністра-
цыйнай адзінкі “савет” мае быць 
тэрыторыя з насельніцтвам 2000 
чалавек. Гэта дазваляе акупіць 
падатковым надыходжаннямі 
функцыянаванне падставовай 
сацыяльнай інфраструктуры і на-
данне адміністрацыйных працэ-
дур. Гэта паўтараецца ў узгаданай 
старшынём Савета дакладной 
№09/105-634. Там, у прыватнас-
ці кажацца, што: “…аптымальная 
пярвiчная тэрытарыяльная адзiн-
ка ў сельскай мясцовасцi павiнна 
выглядаць наступным чынам: ... яе 
тэрыторыя павiнна быць роўнай 
тэрыторыi базавага сельскагас-

падарчага прадпрыемства, цэнт-
рам сельсавета павiнен з’яўляцца 
аграгарадок, адмiнiстрацыйны 
цэнтр, якi адпавядае вытворчай i 
сацыяльнай структуры.” Таксама 
утрымліваюцца і парады па коль-
касці насельніцтва (не менш за 2 
тысячы чалавек) і памеру плош-
чы базавай гаспадаркi ад 7 да 10 
тысяч га.

У такім разе большая частка 
пунктаў надання сацыяльных, 
адміністрацыйных і іншых паслуг 
канцэнтруецца ў цэнтры адмініст-
рацыйнай адзінкі. А “лішнія” 
кропкі маюць быць ліквідаваныя. 
Пакідаюцца толькі тыя, якія па 
роду сваёй дзейнасці здольныя 
прыносіць прыбытак альбо, пры-
намсі, працаваць з 0 рэнтабель-
насцю. Таму словы пра “пакідан-
не і развіццё” інфраструктуры 
Талькі выглядаюць надта дзіўна. 
Бо тады раённы бюджэт выйграе 
толькі суму датацыі на утрыман-
не Талькаўскага савета – 89,23 
млн рублёў. Як кажуць, “аўчынка 
выдзелкі не варта”. А вось пры 
скарачэнні такіх адзінак як аптэ-
ка, школа і іншыя сума эканоміі 
можа сягнуць 200-370 млн. Гэта 
ўжо сур’ёзныя грошы для раённа-
га бюджэту. Столькі, напрыклад 
запланавана на ўсе выдаткі на 
развіццё аўтатранспартнай гас-
падаркі Пухавіччыны на год.

Аднак, такая тэрыторыя жыц-
цяздольная толькі ў разе развітых 
унутраных камунікацый (у тым 
ліку і транспартных). Іначай, пры 
сённяшнім стане рэчаў, Таль-
каўцы змушаны будуць ехаць у 
Мар’іну Горку а не цэнтральную 
сядзібу свайго Савета. А гэта 
– дадатковы цяжар на гарадскія 
службы і, у дадатак неэфектыўны 

расход часовых і чалавечых рэ-
сурсаў. Без прытоку “талькаўскіх 
кліентаў” установы Блужы не 
стануць прыбытковымі, а гарад-
скія службы будуць выконваць 
дадатковы аб’ём работ, які не 
пакрываецца мэтавымі бюджэт-
нымі траншамі.

У дадатак законам цвёрда 
прапісана, што змены межаў ад-
міністрацыйных адзінак (а тым 
больш іх аб’яднанне ці ліквіда-
цыя) адбываюцца толькі са згоды 
жыхароў. У разе аб’яднання пат-
рэбна згода жыхароў абедзьвух 
тэрыторый. Норма таксама мае 
“эканамічны грунт”. Аб’яднанне 
праз сілу можа парадзіць досыць 
моцны сацыяльны канфлікт, які 
можа выліцца ў абсалютна неча-
каныя формы: ад вулічнай зла-
чыннасці да ігнаравання патрэбаў 
базавай гаспадаркі ці тэрыторыі. 
А гэта – значна большыя выдаткі 
ў будучыні. 

І што ж далей?
У разе, калі жыхары Таль-

кі дамогуцца прызнання сваёй 
праваты, ёсць істотныя шанцы 
на адмену рашэнняў райсавету і 
сельскіх саветаў пра аб’яднанне 
Талькі і Блужы. Але  для гэта-
га патрэбны час. А калі пад-
цвердзяцца факты “разумнага 
кіраўніцтва” эканомікай Талькі, 
то гэта ўжо падстава для значна 
больш жорсткіх мераў датычна 
чыноўнікаў мясцовага і раённага 
ўзроўню. І ў тым ліку сігнал для 
праваахоўных органаў пра піль-
ную неабходнасць правядзення 
праверкі выкладзеных у лісце 
фактаў.

Нават у разе, калі абласны Са-
вет зацвердзіць аб’яднанне, ак-
тыўная пазіцыя талькаўцаў можа 
змусіць прынамсі не ліквідоў-
ваць існую сацыяльную і іншую 
інфраструктуру ў іх паселішчы. І 
тады ўзнікне пытанне пра мэтаз-
годнасць практычных крокаў па 
аб’яднанню. Паўторымся, што 
89 мільёнаў не тая сума, з-за 
якой райвыканкам можа пайсці 
на сур’ёзныя непрыемнасці на 
“ідэалагічным фронце”.    

 скандаламскандалам

Пры простым аб’яднанні Саветаў (без 
ліквідацыі інфраструктуры) раённы 
бюджэт выйграе толькі суму датацыі на 
утрыманне Талькаўскага савета – 89,23 
млн рублёў. А вось пры скарачэнні такіх 
адзінак як аптэка, школа і іншыя сума 
эканоміі можа сягнуць 200-370 млн.

30.10 Генпракуратура паведаміла, што за злоўжыванне службовым становішчам быў 
прыгавораны да турэмнага зняволення оперупаўнаважаны Пухавіцкага РАЎС

Міністэрства інфармацыі 
вярнула заснавальніку не-
дзяржаўнай грамадска-палі-
тычнай рэгіянальнай газеты 
«Мар’інагорская» дакументы, 
накіраваныя для дзяржаўнай 
рэгістрацыі выдання.

У афіцыйным адказе ад 2 
лістапада міністэрства, апелю-
ючы да артыкула 12 (падпункт 
1.5 п. 1) закона «Аб сродках ма-
савай інфармацыі», спаслалася 
на адсутнасць юрыдычнага ад-
расу ў рэдакцыі выдання.

Па словах Вольгі Кульчанкі 
— заснавальніцы і дырэктаркі 
прыватнага выдавецкага прад-
прыемства «Тэлеграф-Інфа» 
(юрыдычнай асобы, якая вы-
ступае рэдакцыяй газеты), — 
гэтая інфармацыя не адпавядае 
рэчаіснасці.

Месяцам раней, у кас-
трычніку, у рэдакцыі 
«Мар’інагорскай» не-
чакана узніклі праб-
лемы з офісным па-
мяшканнем. 

Арэндадаўца па-
тэлефанаваў рані-
цай 14 кастрычніка 
і паведаміў, што 
Пухавіцкі рай-
выканкам пры-
мусіў яго ска-
саваць дамову 
з прычыны 

«неплацёжаздольнасці» аранда-
тараў. Сапраўды, тэрмін аплаты 
за памяшканне скончыўся яшчэ 
10 кастрычніка, але гаспадар, 
паводле вуснай дамоуленасці, 
быў не супраць пачакаць яшчэ 
некалькі дзён. Тым не менш, 
пад ціскам мясцовай адмініст-
рацыі ён саступіў: апошнімі 
тыднямі на прадпрымальніка 
абрынуліся праверкі санстан-
цыі, пажарнікаў, яго выклікалі 
на размову ў ідэалагічны аддзел 
райвыканкама, тэлефанавалі з 
КДБ з пытаннямі «навошта яму 
гэта трэба» і г.д.

У дакументах на рэгістрацыю 
выданне заяўлена як грамадска-
палітычнае. Да гэтага на праця-
гу года «Мар’інагорская газета» 
выходзіла як маланакладнае 
выданне (299 асобнікаў) фар-
матам А3 на 16-і палосах. Па-
водле Вольгі Кульчанкі, газета 
не абмінала вострых тэм.

Яшчэ улетку электронную 
паштовую скрыню 

«Мар’інагорскай газеты» уз-
ламалі. Высветліўшы асобы 
выдаўцоу, спецслужбы пачалі 
актыўна цікавіцца іх дзейнас-
цю — Сцяпана Кульчанку, які 
з’яўляецца галоуным рэдакта-
рам выдання, некалькі разоу 
выклікалі на размовы ў КДБ. 

Але, паводле спн. Кульчанкі, 
скасаванне не мела законнай 
падставы і супярэчыла умовам 
дамовы арэнды. Таму пытанне 
было вырашана ў той жа дзень, 
і газета захавала за сабой юры-
дычны адрас, таксама тэрмі-
нова паведаміўшы пра гэта ў 
Мінінфармацыі.

30 кастрычніка кіраўнік 
сектару рэгістрацыі СМІ і кан-
тролю за выкананнем закана-
даўства Мінінфармацыі Віктар 
Гурэцкі асабіста тэлефанаваў 
Вользе Кульчанка і яе арэн-
дадаўцу і перапытваў, ці ёсць 
у рэдакцыі юрыдычны адрас. 
Абодва пацвердзілі, што да-
мова на арэнду памяшкання з 
рэдакцыяй «Мар’інагорскай» 
газеты засталася ў сіле.

Заснавальніца будзе дама-
гацца паўторнага разгляду да-
кументаў міністэрствам    

Цэнзар 
не спіць
Першая за апошнія 
гады спроба 
зарэгістраваць 
недзяржаўны сродак 
масавай інфармацыі 
ў Пухавіцкім раёне 
скончылася няўдачай

“Август“ 
ужо 
працуе
Паводле 
паведамлення 
БЕЛТА, ЗАТ “Август-
Бел” пачаў выраб 
прадукцыі

Інфармацыйнае агенцтва 
БелТА паведаміла, што “у Пу-
хавіцкім раёне ужо пачаў работу 
завод па вытворчасці хімічных 
сродкаў абароны раслін (ЗАТ 
“Август-Бел”, Расія). У будучым 
асартыменту імпартазамяшчаль-
най прадукцыі будзе пашыраны. 
прадпрыемства ужо закрыла 
40% патрэбаў сельскагаспадар-
чых вырабнікоу у сродках для 
абароны усіх сельскагаспадар-
чых культур, уключна з кукуру-
зай, льном, бульбай і бураком.”

Паказальна ў гэты факце тое, 
што прадпрыемства, якое ува-
ходзіла ў 10-ку буйшейшых ін-
вестыцыйных праектаў Мінскай 
вобласці ў 2009 годзе пачало 
работу без рэкламнай шуміхі. 
А Пухавіцкі райвыканкам, які 
напярэдадні прысьвяціў багата 
ўвагі адкрыццю лагістычнага 
цэнтру ААТ “Марозпрадукт”, аб-
межаваўся дублікатам БелТАўс-
кай навіны на сваім сайце без 
пазнакі ў загалоуку датычнасці 
навіны нашай тэрыторыі.

Каб зразумець такую “неў-
важлівасць” чыноунікаў да маг-
чымасцяў гучна адрапартаваць 
пра поспехі нагадаем, што прад-
прыемства мелася быць запуш-
чана яшчэ улетку 2008. Аднак у 
звязку з масштабнымі пратэста-
мі жыхароў расійскія інвестары 
вымушаны былі спачатку пры-
пыніць будаўніцтва а на пачатку 
2009 значна палепшыць “экала-
гічны блок” праекта.

Нягледзячы на гэта, кіраўніц-
тва ЗАТ “Август-Бел” небез-
падстаўна меркавала, што аб-
вяшчэнне урачыстага пуска 
завода выкліча масавыя пратэс-
ты ў Свіслачы і Дружным. Вынік 
- страх пачуць пратэсты жыха-
роу перавысіў жаданне чыноуні-
каў адсвяткаваць запуск новага 
прадпрыемства.     

МЯСЦОВЫЯ НАВІНЫМЯСЦОВЫЯ НАВІНЫ

Рэспублікансці цэнтар эпі-
дэміялогіі апублікаваў вынікі 
распаўсюду шаленства ў Бе-
ларусі за студзень-кастрычнік 
2009 года. Агулам па краіне, 
колькасць зарэгістраваных 
выпадкаў шаленства ў жывёл 
скарацілася на 10% параўнаўча 
з аналагічным перыядам 2008 
года. Лідарам па такой стано-
учай дынаміке стала магілёўс-
кая вобласці - скарачэнне ў 3,2 
разы. 

Адмоуным “лідарам”, воб-
ласцю дзе зафіксаваны рост 
колькасці шалества стала Га-
радзенская - зарэгістравана 
240 выпадкаў, што ў 2,1 разы 
больш чым за аналагічны перы-
яд 2008 года. Аднак, паводле 
спецыфікі вобласці, найбольшы 
прырост далі лясныя жывёлы - 
лісіцы, енатавідныя сабакі і ін-
шыя дзікія віды. Што і ня дзіўна 
- папуляцыя дзікіх жывёл у ад-

носна мала населенай і лясістай 
вобласці расце штогод.

Другое месца “анты рэйтын-
гу” заняла Мінская вобласць. 
Аднак, у нашым выпадку най-
большы колькасны прырост 
далі: сабакі і кошкі. Пры гэтым, 
факта шаленства у бадзяжных 
сабак не зафіксавана. А вось 
рост выпадкаў гэтае хваробы ў 
хатніх насцярожвае - колькасць 
выпадкаў вырасла ў 4,3 разы. З 
хатнімі катамі аналагічная сітуа-
цыя - рост у 2,5 разы. Небяспека 
падобнай дынамікі па вобласці 
палягае ў тым, што найбольш 
хварэюць жывёлы, якія утрым-
ліваюцца ў хаце, побач з 
людзямі. А 
гэта ужо 
п р а м а я 

небяспека не толькі для гаспа-
дароу хворых пітомцаў, але і для 
звычайнага жыхара вобласці.

Рост фіксацыі колькасці ша-
ленства ў Мінскай вобласці на 
фоне зніжэння аналагічнага па-
казчыка па Беларусі можа свед-
чыць таксама і пра сур’ёзныя 
праблемы ў працы ветэрынар-
най службы нашага рэгіона. А 
калі апошняе дапушчэнне ад-
павядае сапраўднасці, то гэта 
ужо сур’ёзная небяспека, якая 
бліжэйшымі годам-дзвюма 
можа выліцца ва унушальныя 
праблемы як у жывёлагадоулі, 
так і са здароу’ем жыхароу.     

Сабака бывае
кусачым
У Мінскай вобласці 
зафіксаваны рост 
выяўленых выпадкаў 
шаленства

Табліца распаўсюду шаленства ў Беларусі

У верасні рознымі правяра-
ючымі структурамі (пачынаючы 
ад МНС і, сканчваючы КДК) былі 
правераны 1016 арганізацый аг-
рапрамысловага комплексу роз-
най формы уласнасці і ў розных 
рэгіонах. Агулам было выяўлена 
18 500 парушэнняў правіл і норм 
па ахове працы.

Пухавіцкі раён быў асабліва 
“адзначаны” па выніках праверкі. 
Яго назвалі у спісу 7 раёнаў (са 
130 у Беларусі), дзе на некаторых 
прадпрыемствах наагул не вяла-
ся работа і тым больш праверка 
ведаў у пытаннях аховы працы з 
працаўнікамі, якія заняты на не-
бяспечных работах. 

Сярод іншых парушэнняў, якія 
уласцівыя для усіх правераных 
рэгіёнаў (у тым ліку і Пухавіччыны) 
— кепская арганізацыя медычнага 
агляду кіроуцаў аўтатраспарту, 
якія былі задзейнічаны ў часе жні-
ва. Як варыянт такога парушэння, 
багатая колькасць сельгаспрадп-
рыемстваў наагул не праводзіла 
медагляду. Вынік — нават ва умо-
вах жніва, калі міліцыя стараецца 
не чапаць сельгастэхніку, супра-
цоунікамі ДАІ было затрымана 
600 кіроуцаў і 250 трактарыстаў 
у стане алкагольнага сп’янення. 
А што было б у разе рэйда “ал-
каголь” па аналогіі з тымі, што 
праводзяцца датычна уладаль-
нікаў асабістага транспарту? Бо, 
паводле статыстыкі, нават у часе 
рэйдаў затрымліваецца толькі 1 з 
10 парушнікаў.

У выніку праверак сельгасвы-
рабнікам выдадзена 1689 прад-
пісанняў з патрабаваннем неад-
кладнага выпраўлення сітуацыі. 
Калі прадпрыемствы сельскай 
гаспадаркі і раённыя улады дат-
рымаюцца гэтых дакументаў, да і 
проста здаровага сэнсу, сітуацыя 
палепшае. Калі не - ужо увеснў 
і падчас восеньскага жніва буд-
зем ізноу спадзявацца на рускае 
“авось”.

Рэспубліка   

Без 
ахвяр
Паводле кантралёраў, 
адсутнасць ахвяр у 
часе жніва — шчаслівая 
выпадковасць

Пішам пра тое, што 
баяцца казаць іншыя

Свіслач: Свіслач: 

svislac.belarda.orgsvislac.belarda.org

РЭГІЯНАЛЬНЫ РЭГІЯНАЛЬНЫ 
ПАРТАЛПАРТАЛ

НАШНАШ партал

пра НАШЫ  НАШЫ пасёлкі

Аператыўна, праўдзіва, трапна.

Тое, што цікава 

для Свіслачы й Дружнага

Мы адкрыты для 

усіх меркаванняў.

Раздзелы партала:
 Навіны Свіслачы і Дружнага
 Навіны Беларусі і Свету
 Даведкавая інфармацыя пра рэгіён:

 Гісторыя
 Турызм і адпачынак
 Спорт
 Эканоміка
 Развіццё
 Улада

 Расклад транспарту ва ўсіх 
накірунках
 Інфарамцыя па будоўлі завода 
ЗАТ “Август-Бел” (у тым ліку 
копіі дакумантаў, аналітыка).
 Бесплатныя прыватныя абвесткі
 Блогі

•
•
•
•
•
•

Выступ Змітра Сідаровіча ад-
быўся ў сярэдняй школе г.п. Руд-
зенск Пухавіцкага раёну Мінскай 
вобласці 13 кастрычніка.

На сустрэчы прысутнічала каля 
60 школьнікаў. У арганізацыі суст-
рэчы вельмі дапамаглі настаўніцы 
спеваў Тарэса Уладзіміраўна Та-
меля і беларускай мовы і літара-
туры Алена Уладзіміраўна Малая. 
У пачатку канцэрта прагучалі бе-
ларускія народныя песні ў выка-
нанні вучняў школы – удзельнікаў 
вакальнага фальклорнага гурта 
“Наша спадчына”.

Тарэса Уладзіміраўна Тамеля: 
“Вучні 5 “Б” класа спяваюць разам, 
бо ў школьнай праграме цяпер у 
сярэдніх класах няма прадмета 
“Спевы”, вось мы і ўтварылі фаль-
клорны гурт “Наша спадчына”, каб 
запоўніць гэты вакуум. Рыхтуем 
абрады, усе каляндарныя святы, 
вось цяпер наперадзе дажынкі…

Паездкі артыстаў па краіне ў 
межах кампаніі “Будзьма бела-
русамі!” – гэта вельмі важна, гэта 

такое зерне, ведаеце… Бо ёсць 
вучні, якія цікавяцца ўсім гэтым. 
Наша роднае нельга забываць. 
Бачыце, як дзеці рэагуюць. Хоць 
старэйшыя класы не спяваюць, 
бачыце, як яны ўспрымаюць гэтыя 
выступы. Таму паездкі дзеячаў 
беларускай культуры патрэбныя. 
Нельга не слухаць, не вывучаць, не 
цешыцца з гэтага”.

Алена Уладзіміраўна Малая, 
настаўніца беларускай мовы і 
літаратуры: “Справа ў тым, што 
школьнікі вельмі дрэнна ведаюць 
беларускую мову. Пачуць пры-
гожыя песні, пазнаёміцца з незвы-
чайнымі беларускімі народнымі 
інструментамі вельмі карысна 
дзецям”.

Света Рабчонак, вучаніца 8 
“А” класа: “Вельмі цікавы выступ, 
прыязджайце яшчэ. Мы б хацелі, 
каб вы засталіся яшчэ на адзін 
урок, бо аднаго ўрока для такой 
сустрэчы мала”.

Зміцер Сідаровіч: Школа ў 
Рудзенску – рускамоўная. На 

маё пытанне, хто з вучняў па-за 
ўрокамі беларускай мовы і літа-
ратуры карыстаецца беларускай 
мовай, не прагучала ніводнага 
станоўчага адказу, уверх не ўз-
нялося аніводнай рукі… Пры 
тым назіралася непрыхаваная 
цікавасць дзяцей да тэмы высту-
пу, многія вучні фатаграфавалі 
дуду і запісвалі песні і мелодыі 
на мабільныя тэлефоны, пасля 
выступу мяне абступіла цэлая 
кампанія маладых людзей, якія 
прасілі расказаць нешта яшчэ і 
задавалі сур’ёзныя пытанні 
па тэме музычных інс-
трументаў. Напрыклад, 
вучань пятага класа Ар-
цём, які вучыцца граць 
на баяне і фартэпіяна і 
які правільна адказаў на 
два пытанні віктарыны 
(за што атрымаў торбу 
з сімволікай кампаніі 
“Будзьма беларусамі!”), 
запытваў у мяне адрас 
Рэспубліканскай гімназіі-

каледжа мастацтваў імя Ахрэм-
чыка (Мінск, вул. Макаёнка, 14), 
каб працягнуць музычнае наву-
чанне… 

Сустрэча ў Рудзенску лад-
зілася ў межах кампаніі “Будзь-
ма беларусамі!”  

Даведка

Зміцер (Дзмітрый 
Яўгенавіч) СІДАРОВІЧ (нар. 
2 кастрычніка 1965, Мінск), 
беларускі музыка, бард, 
дудар. Творчы кіраўнік 
вядомага ў сяр. 1990-х 
гурта «Камелот». Збірае 
фальклор.

Дзед Зм. Сідаровіча 
— Мечыслаў Вiкенцьевiч 
у 1938 пераехаў у Мінск 
з вёскі Скірмунтава пад 
Койданавым (цяпер 
Дзяржынск).

У 2000 Зм. Сідаровіч разам 
з гуртамі «Стары Ольса» 
і «Contredanse» запісаў 
зборны альбом «Вір» 
(выйшаў у 2001).

Легенда Легенда 
у Рудзенску

Вучням Рудзенскай школы 
пашчасціла сустрэцца 
з адным з найбольш 
цікавых музыкаў Беларусі.



   5(6) лістапад 2009  11За 9 месяцаў у раёне прайшлі 9 фестываляў альбо сустрэч з вядомымі дзеячамі 
культуры Беларусі. Аддзел культуры Пухавіцкага РВК арганізаваў толькі 2 з іх.

У суботу, 7 лістапада два 
афіцэры Мар’інагорскай мілі-
цыі адчулі патрэбу зайсці на 
базар. Замест таго, каб размяць 
свае ногі фізычнымі практыка-
ваннямі (ад РАУС да базару 5-7 
хвілін хады), афіцэры скарыс-
таліся службовым аўто.

Аднак аўто трэба неяк пры-
паркаваць. Ахоўнікі парадку 
абралі самы лягічны (на іх дум-
ку) для роднай міліцыі спосаб: 
трэба каб службовае аўто было 
не проста навідавоку, але каб не 
заўважыць яго было немагчы-
ма. І прыпаркаваліся папросту 
на Т-абразным скрыжаванні, 
перакрыўшы выезд з другаснай 

дарогі на галоўную. У той жа 
час, перад міліцэйскім ВАЗАМ 
у мэтрах 7-8 было вольнае мес-
ца для паркоўкі. Да і на другім 
баку вуліцы нават на фота бач-
на пляцоўка, куды можна было 
б паставіць жыгуль у срэбна-сі-
няй расфарбоўцы.

Але, стварыўшы перашкоды 
другім удзельнікам дарожнага 
руху, да і проста стварыўшы 
аварыйна-небяспечную сыту-
ацыю, права ахоўнікі пайшлі 
за пакупкамі. вярнуліся толькі 
праз 10 хвілін і няспешна пасу-
нуліся па сваіх справах.

З аднаго боку зразумела, 
што ў разе прадухілення зла-

чынства міліцыя не мусіць за-
думвацца пра выкананне ПДР. 
Але на такія выпадкі ёсць спец-
сігналы. А ў нашым выпадку, 
афіцэрам МУС трэба было про-
ста праехаць лішнія 10 мэтраў. 
Да і па іх паводзінах не было 
бачна спешкі “на месца зла-
чынства”. 

Парадаксальна, але пасля 
такіх выпадкаў супрацоўнікі 
міліцыі патрабуюць павагі да 
сабе і свайго статуса. Гонар 
мундзіра і аўтарытэт службы 
абараняецца і заваёўваецца ў 
тым ліку і штодзённым выка-
наннем закона. І калі прыйд-
зе вестка што сядзеўшага за 
рулём міліцыянта пакаралі за 
парушэнне ПДР, у аўтара гэтых 
радкоў з’ЯВІЦЦА сапраўдны 
гонар за учынкі беларускай 
міліцыі. 

Супрацоўнікі Пухавіцкага РАЎС уласным 
прыкладам прадэманстравалі павагу міліцыі 
да правіл дарожнага руху.

Правілы Правілы 
не для ўсіхне для ўсіх

Першымі днямі лістапада зусім дзікі вы-
падак адбыўся ў лесе блізу Хазянінкаў. Пад-
час дзённага рэйду 1 лістапада супрацоўнікі 
Мінскай абласной інспэкцыі сумесна з прад-
стаўнікамі Першамайскага РУУС сталіцы заў-
важылі трох паляўнічых, якія пачалі разьдзел-
ку тушы толькі забітай касулі. Заўважыўшы 
інспэктараў, браканьеры кінуліся ў уцёкі. 
Адзін зь іх быў хутка затрыманы. За другім 
пагнаўся дзяржінспэктар Кірыленка Е.С. Бра-
каньер не рэагаваў на папераджальныя крыкі 
з патрабаваннем спыніцца. А калі пабачыў, 
што яго перасаладзіў толькі адзін чалавек, 
падняў паляўнічую стрэльбу і наставіў яе на 
інспэктара. Пагражаючы выстраліць, пару-
шальнік закона пачаў адыходзіць у глыб лесу, 
не здымаючы з прыцэла сп. Кірыленку. Уліч-
ваючы, што адзін з браканьераў ужо затры-

маны і што скарыстацца штатнымі сродкамі 
затрымання ў дадзенай сытуацыі не выпадае, 
інспэктар заставаўся на месцы. Браканьер 
сышоў. Падаспеўшыя супрацоўнікі міліцыі і 
другі дзяржіспэктар не здолелі апэратыўна 
знайсці зніклага злачынцу.

Улічваючы, што забойствам касулі пры-
родным рэсурсам нанесена шкода ў буй-
ным памеры, а таксама зважаючы на факт 
пагрозы зброяй асобе, якая знаходзілася пры 
выкананьні сваіх службовых абавязкаў, на 
месца была выклікана апэратыўна-сьледчая 
група Пухавіцкага РАУС. 

Цяпер, у разе затрыманьня браканьера, 
які падняў зброю на чалавека, таму пагражае 
абвінавачваньне адразу па двум артыкулам 
крымінальнага кодэкса. І умоўным тэрмінам 
тут ужо, мусіць, суд не абмяжуецца. 

Браканьер паспрабаваў 
пазбегчы затрымання, 
пагдажаючы прымяціць 
агняпальную зброю.

Узброены і небяспечны

Зброя 
пралетарыя

15 лістапада блізу 15-30 
наведвальнік крамы № 20 Пу-
хавіцкага райспажыўсаюза не-
спадзявана ўдарыў камянём пра-
даўшчыцу. скарыстаўшыся тым, 
што жанчына на нейкі момант 
згубіла прытомнасьць, рабаўнік 
забраў пляшку гарэлкі, пладова-
ягаднага віна і прадукты і ўцёк.

Ужо праз 45 хвілін жанчына 
самастойна дабралася да ўчаст-
ку міліцыі дзе і заявіла пра напад. 
Па ўказаных ёю прыкметах быў 
затрыманы 49-гадовы мужчына, 
які нідзе не працуе. Раней ён ад-
бываў пакараньне за наўмыснае 
зьнішчэньне маёмасьці і ўхілень-
не ад утрыманьня дзяцей.

Затрыманага зьмясьцілі ў 
ізалятар часовага утрыманьня. І 
цяпер, нягледзячы на невялікую 
суму скрадзенага (каля 25 тысяч 
рублёў), яго найхутчэй за ўсё 
чакае досыць сур’ёзны тэрмін 
турэмнага зьняво-
леньня. 

Краму пухавіцкага 
райспажыўсаюза 
абрабавалі з 
дапамогай камення.

Царь 
за 500 рублёўза 500 рублёў

Жыхары Расійскай федэра-
цыі, падобна што даўно выра-
шылі пераплюнуць усю планету 
у адбудове культу пакланення 
свайму прэм’еру. Але два фак-
та апошняга тыдня прэтэнду-
юць на званне “маразм меся-
ца”. У інтэрнэце прапануюць 
купіць аловак Пуціна за $200 а 
сам ВВП сыходзіць у маскоўс-
кай краме па 500 драўляных. 
Праўда ружовага, блакітнага 
ці бэзавага колеру і з дзіркамі 
замест вачэй.

У маcкоўскіх крамах з’явіліся 
арыгінальныя бюсты расійскага 
прэм’ера. ЖЖ - карыстальні-
ца frau_anderson у сваім бло-
гу апублікавала займальную 
справаздачу па наведванне 
маскоўскай крамы “Новодел”. 
напярэдадні яе сяброўка там 
знайшла “бюстики Путина - ро-
зовенькие, беленькие и голу-
бенькие...”

“Фраў Андэрсан” пашчасціла 
меней. На момант адведзінаў 
Навадзела у продажы застаўся 
толькі бэзавы “Уладзімір Улад-
зіміравіч”. Але, ча-
м у с ь ц і , 

замест вачэй у яго былі дзіркі. 
Пасля агляду вырабу высвет-
лілася, што гэта не бюст а... 
салонка. І дзіркі замест вачэй 
якраз да справы пры пасы-
панні соллю любімых страваў. 
Кампанію Пуціну-салонцы па-
дабралі таксама адмысловую. 
Разам з прэм’ерам паводле 
блогершы, прадаюцца “цёця з 
сіськамі” і “свіння”. А таксама 
“кубачак з каралём”.

Што да адсутнасці выбару 
па колерах, то прадаўцы крамы 
спасылаюцца на часовы неда-
хоп тавару і абяцаюць рэгуляр-
ныя падвозы блакітных і ружо-
вых расійскіх прэм’ераў. З тымі 
самымі дзірачкамі.

Але больш за Навадзел, зд-
зівіў іншы факт: рэсурс Лента.
ру паведаміў пра з’яўленне на 
сусветна - вядомым аўкцыёне 
ebay.com лота “каму аловак Пу-
ціна”. Гаспадар Лота сцвярджае 
што менавіта гэтым алоўкам 
карыстаўся прэм’ер РФ пад-
час прэс-канферэнцыі ў Туле. 
Паводле версіі прадаўца - ён 

(прадавец) працуе журналістам 
і па заканчэнні мерапрыемства 
падыйшоў да стала і ўмыкнуў 
пішучую прыладу, якой пару 
раз скарыстаўся ВВП. У апі-
санні тавару ўказваецца, што 
аловак “крыху затупіўся, але 
яго адмыслова не заточвалі з 
моманту прэс-канферэнцыі 
каб патэнцыйнаму пакупніку ён 
дастаўся менавіта ў такім вы-
глядзе як яго трымаў Пуцін”.

Цікава, што прадавец ацаніў 
сваю “здабычу” у 200 вечназя-
лёных амерыканскіх прэзідэ-
нтаў. Папраўдзе, пакуль што 

грошай за лот ніхто не 
прапанаваў. Але аўкцыён 
мае цягнуцца яшчэ 5 
дзён.

svislac.belarda.org  

Культ пакланення 
расійскаму прэм’еру 
В.В. Пуціну часам 
набывае дзіўныя рысы

Дзед мароз па беларускім 
заканаўстве можа сесці 
на два гады

У разе ўстанаўлення дадзе-
ных аб сістэмным удзеле ў не-
зарэгістраванай арганізацыі, 
група Дзядоў Марозаў будзе 
прыцягнутая да адказнасці. Пра 
гэта паведамляецца ў лісце гене-
ральнай пракуратуры за подпісам 
начальніка аддзела па наглядзе за 
захаваннем правоў і свабодаў гра-
мадзянаў П.У. Радыёнава

У кастрычніку група Дзядоў 
Марозаў добраахвотна здалася ў 
генэральную пракуратуру. Дзяды 
аддалі заяву, у якой прызналіся 
ў дзейнасьці незарэгістраванай 
арганізацыі цягам шматгадовага 
пэрыяду: штогод Дзяды Марозы 
«арганізоўваюць сьвяткаваньні 
Калядаў і Новага году ў розных 
населеных пунктах Беларусі, рас-
паўсюджваюць калядныя і нава-
годнія падарункі (у тым ліку сярод 
непаўнагадовых), выступаюць на 
сходах, у СМІ зь віншаваньнямі й 
найлепшымі пажаданьнямі”. 

У лісьце да Дзедаў Марозаў 
супрацоўнікі пракуратуры ў чар-
говы раз нагадалі, што дзейнасць 
незарэгістраваных грамадзкіх 
аб’яднанняў на тэрыторыі Рэс-
публікі Беларусь забараняецца. 
А таксама адзначылі, што “пры 
ўстанаўленні дакладных дадзеных 
аб сістэмным і арганізаваным уд-
зеле грамадзянаў у незаконнай 
дзейнасці незарэгістраванага гра-
мадcкага аб’яднання” можа быць 
разгледжанае пытанне аб прыцяг-
ненні да адказнасці.

Нагадваем, што па артыку-
ле 193.1 (“Незаконная аргані-
зацыя дзейнасці грамадcкага 
аб’яднання...”) за 4 гады было 
асуджана 17 чалавек. Артыкул 
працягвае дзейнічаць. 

ТурмаТурма 
для дзеда

